
मुंबई, दि. ०६ (प्रतिनिधी): 
जागतिक पर्यावरण दिन २०२६ 
निमित्त मध्य रेल्वेतर्फे विविध 
पर्यावरणपूरक उपक्रमांचे आयोजन 
करण्यात आले. यावेळी मध्य 
रेल्वेचे अपर महाव्यवस्थापक 
प्रतीक गोस्वामी यांनी विभागप्रमुख, 
अधिकारी आणि कर्मचाऱ्यांना 
पर्यावरण संरक्षणाची तसेच 
पर्यावरणपूरक जीवनशैलीचा 
प्रसार करण्याची शपथ दिली. 
यापूर्वी त्यांनी रेल्वे मंडळाचे 
अध्यक्ष व मुख्य कार्यकारी 
अधिकारी सतीश कुमार यांच्या 
उपस्थितीत दूरदृश्य परिषदेद्वारे 
आयोजित शपथविधी कार्यक्रमात 
सहभाग घेतला.

पर्यावरण संवर्धनाबाबत 
जनजागृती करण्याच्या उद्देशाने 
मध्य रेल्वेने १५ मे ते ५ जून 
२०२६ या कालावधीत २२ 
दिवसांची व्यापक पर्यावरण जागृती 
मोहीम राबविली. मुंबई, भुसावळ, 
नागपूर, पुणे आणि सोलापूर या 
पाच विभागांसह प्रमुख 
कार्यशाळांमध्ये आयोजित या 
मोहिमेत हजारो अधिकारी, 
कर्मचारी, प्रवासी आणि स्थानिक 
नागरिक सहभागी झाले. शाश्वत 
विकास, प्रभावी कचरा व्यवस्थापन 

आणि एकदाच वापरल्या जाणाऱ्या 
प्लास्टिकच्या वापरात घट घडवून 
आणणे हा या मोहिमेचा प्रमुख 
उद्देश होता. मोहिमेच्या प्रारंभी 
अधिकारी आणि कर्मचाऱ्यांना 
पर्यावरणविषयक शपथ देण्यात 
आली. विविध विभागांमध्ये 
वृक्षारोपण मोहिमा, पर्यावरण 
जनजागृती फेऱ्या आणि विशेष 
रॅलींचे आयोजन करण्यात आले. 
माटुंगा कार्यशाळेत ऊर्जा संवर्धन 
आणि जलसुरक्षा याविषयी 
जागरूकता निर्माण करण्यासाठी 
सुमारे ५०० सहभागींच्या 
उपस्थितीत भव्य जनजागृती रॅली 
काढण्यात आली.

प्रवाशांमध्ये स्वच्छतेबाबत 
जागरूकता निर्माण करण्यासाठी 

प्रमुख स्थानकांवर ओला व सुका 
कचरा वेगळा टाकण्यासाठी 
रंगनिहाय कचरापेट्या बसविण्यात 
आल्या. तसेच प्लास्टिक 
बाटल्यांच्या पुनर्वापरासाठी विविध 
स्थानकांवर नवीन बाटली चुराडा 
यंत्रे कार्यान्वित करण्यात आली. 
या सुविधांचा वापर कसा करावा 
याबाबत प्रवाशांना मार्गदर्शनही 
करण्यात आले. ‘स्वतःची पाण्याची 
बाटली सोबत ठेवा’ आणि 
‘प्लास्टिकला नकार द्या’ 
यांसारख्या संदेशांद्वारे मोठ्या 
प्रमाणावर जनजागृती करण्यात 
आली. मध्य रेल्वेने भारतीय रेल्वे 
खानपान व पर्यटन महामंडळाच्या 
सहकार्याने प्लास्टिकविरहित 
आणि सहज विघटन होणाऱ्या 

खाद्यपदार्थ वापर साहित्याच्या 
प्रसारासाठी विशेष मोहीम 
राबविली. नागपूर स्थानकावरील 
पर्यावरणपूरक बांबूच्या 
साहित्याच्या विक्री केंद्राने प्रवाशांचे 
विशेष लक्ष वेधून घेतले. माटुंगा 
कार्यशाळा, रे रोड स्थानक आणि 
इतर ठिकाणी सेंद्रिय कचरा व 
पालापाचोळ्यापासून उच्च दर्जाचे 
सेंद्रिय खत निर्मिती प्रकल्प 
राबविण्यात आले. परळ, 
सानपाडा, बडनेरा आणि मनमाड 
येथील कार्यशाळांमध्ये भंगार 
वर्गीकरण, पावसाळ्यापूर्वी नाले 
स्वच्छता आणि रेल्वे वसाहतींमध्ये 
स्वच्छता मोहिमा आयोजित 
करण्यात आल्या. मुंबई विभागाने 
एकदाच वापरल्या जाणाऱ्या 
प्लास्टिकवरील निर्बंधांची काटेकोर 
अंमलबजावणी करण्यासाठी 
स्थानकांवरील विक्रेत्यांच्या 
स्टॉल्सची तपासणी केली. 
विक्रेत्यांना पर्यावरणपूरक 
पर्यायांचा अवलंब करण्याबाबत 
मार्गदर्शन करण्यात आले. 
भुसावळ, नागपूर, पंढरपूर, शेगाव 
आणि कलबुर्गी स्थानकांवर 
सांस्कृतिक पथके आणि भारत 

स्काऊट्स व गाईड्सच्या 
स्वयंसेवकांनी हवामान बदल, 
पर्यावरण संरक्षण आणि 
प्लास्टिकमुक्त जीवनशैली यांवर 
आधारित प्रभावी पथनाट्ये सादर 
केली. माटुंगा कार्यशाळेत 
मायक्रोप्लास्टिक प्रदूषण 
रोखण्यासाठी विशेष चर्चासत्रांचे 
आयोजन करण्यात आले. दूध 
आणि खाद्यतेलाच्या पिशव्यांचे 
सूक्ष्म तुकडे पर्यावरणात मिसळू 
नयेत यासाठी ‘अंशतः पिशवी 
कापणी तंत्र’ वापरण्याचे प्रशिक्षण 
कर्मचारी आणि विक्रेत्यांना देण्यात 
आले.

मध्य रेल्वेने आपल्या दैनंदिन 
कामकाजात पर्यावरणीय 
शाश्वततेला प्राधान्य देण्याची 
भूमिका पुन्हा अधोरेखित केली 
आहे. हरित पायाभूत सुविधा 
उभारणी, कचरा व्यवस्थापन 
आणि पर्यावरणपूरक उपक्रमांना 
अधिक गती देण्यासाठी रेल्वे 
प्रशासन कटिबद्ध असल्याचे स्पष्ट 
करण्यात आले आहे. तसेच रेल्वे 
परिसर स्वच्छ, सुंदर आणि 
प्लास्टिकमुक्त ठेवण्यासाठी 
प्रवाशांनी सक्रिय सहकार्य करावे, 
असे आवाहन मध्य रेल्वेतर्फे 
करण्यात आले आहे. 

मुंबई, दि. ०६ (प्रतिनिधी): 
देशातील सराफा बाजारात 
शनिवारी सोन्या-चांदीच्या दरात 
लक्षणीय घसरण नोंदविण्यात 
आली असून यामुळे ग्राहकांना 
मोठा दिलासा मिळाला आहे. 
गेल्या काही दिवसांपासून सातत्याने 
उच्च पातळीवर असलेल्या 
मौल्यवान धातूंच्या किमतींमध्ये 
झालेल्या या घसरणीमुळे दागिने 
खरेदी करणारे ग्राहक, 
विवाहसोहळ्यांची तयारी करणारी 
कुटुंबे तसेच गुंतवणूकदार यांच्यात 
उत्सुकता निर्माण झाली आहे. 
विशेषतः चांदीच्या दरातील मोठी 
घसरण बाजारासाठी महत्त्वाची 
मानली जात असून आगामी 
काळात मागणी वाढण्याची शक्यता 
वर्तविली जात आहे.

६ जून रोजी २४ कॅरेट 
सोन्याचा दर प्रति १० ग्रॅम १ लाख 
५५ हजार ७२० रुपयांवर 
नोंदविण्यात आला. मागील 
दिवसाच्या तुलनेत त्यामध्ये ३८० 
रुपयांची घट झाली आहे. 
त्याचप्रमाणे २२ कॅरेट सोन्याचा दर 
प्रति १० ग्रॅम १ लाख ४२ हजार 
७४० रुपये, तर १८ कॅरेट सोन्याचा 
दर १ लाख १६ हजार ७९० रुपये 
इतका राहिला. प्रति ग्रॅम दर 
विचारात घेतल्यास २४ कॅरेट 
सोन्याचा भाव १५ हजार ५७२ 

रुपये, २२ कॅरेट सोन्याचा भाव १४ 
हजार २७४ रुपये आणि १८ कॅरेट 
सोन्याचा भाव ११ हजार ६७९ 
रुपये नोंदविण्यात आला आहे. 
सोन्याच्या किमतीतील ही घट 
किरकोळ असली तरी सलग 
वाढीनंतर आलेल्या या बदलामुळे 
बाजारात सकारात्मक वातावरण 
निर्माण झाले आहे.

चांदीच्या बाजारात मात्र 
अधिक मोठी घसरण पाहायला 
मिळाली. प्रति किलो चांदीचा दर २ 
लाख ७४ हजार ९०० रुपयांवर 
आला असून मागील दिवसाच्या 
तुलनेत त्यामध्ये तब्बल ५ हजार 
रुपयांची घट झाली आहे. प्रति ग्रॅम 
चांदीचा भाव २७४ रुपये ९० पैसे 
इतका नोंदविण्यात आला. 
औद्योगिक वापर, गुंतवणूक आणि 
दागिन्यांची वाढती मागणी यांमुळे 
चांदीच्या किमतीत मागील काही 
महिन्यांत मोठी वाढ झाली होती. 
मात्र सध्याच्या घसरणीमुळे 
खरेदीदारांना दिलासा मिळाला 
आहे. देशातील विविध शहरांमध्ये 
सोन्याच्या दरांमध्ये किरकोळ 
फरक दिसून आला. मुंबई, पुणे, 
नागपूर, कोलकाता, हैदराबाद, 
बंगळुरू आणि केरळमध्ये २२ 
कॅरेट सोन्याचा दर प्रति १० ग्रॅम १ 
लाख ४२ हजार ७४० रुपये 
राहिला. दिल्ली, जयपूर, लखनौ 

आणि चंदीगडमध्ये हा दर १ लाख 
४२ हजार ८९० रुपये नोंदविण्यात 
आला. नाशिकमध्ये २२ कॅरेट 
सोन्याचा दर १ लाख ४२ हजार 
७७० रुपये, तर सुरतमध्ये १ लाख 
४२ हजार ७९० रुपये राहिला. 
चेन्नईमध्ये मात्र सोन्याचे दर 
तुलनेने अधिक असून २२ कॅरेट 
सोन्याचा दर १ लाख ४४ हजार 
२९० रुपये प्रति १० ग्रॅम 
नोंदविण्यात आला.

सराफा व्यावसायिकांच्या मते, 
आंतरराष्ट्रीय बाजारातील 
घडामोडी, अमेरिकन चलनाची 
स्थिती, जागतिक आर्थिक 
अनिश्चितता, मध्यवर्ती बँकांचे 
व्याजदर धोरण आणि 
गुंतवणूकदारांचा कल या घटकांचा 
सोन्या-चांदीच्या दरांवर थेट 
परिणाम होत असतो. जागतिक 
बाजारात काही प्रमाणात नफा-
वसुली झाल्याने आणि 
गुंतवणूकदारांनी सुरक्षित 
गुंतवणुकीबाबत सावध भूमिका 
घेतल्याने दरात ही घसरण 
झाल्याचे मानले जात आहे.

दरम्यान, आगामी विवाह 
हंगाम, सणासुदीचा काळ आणि 
पारंपरिक खरेदीचा विचार करता 
सोन्याच्या किमतीतील ही घसरण 
ग्राहकांसाठी लाभदायक ठरू 
शकते. 

मुंबई, दि. ०६ (प्रतिनिधी) : 
मध्य रेल्वेच्या मुंबई विभागामार्फत 
कसारा (इगतपुरी–खर्डी विभाग) 
येथे ओव्हरहेड विद्युत यंत्रणेशी 
संबंधित अडथळे दूर करण्यासाठी 
पूर्वतयारीची कामे हाती घेण्यात 
येणार आहेत. या कामांसाठी दि. 
०९ जून आणि दि. १० जून २०२६ 
रोजी दररोज दुपारी ३.५० ते 
सायंकाळी ५.५० या वेळेत दोन 
तासांचा विशेष वाहतूक व वीज 
अवरोध घेण्यात येणार आहे. खर्डी 
आणि थळ घाट रिव्हर्सल 
केबिनदरम्यानच्या अधोमार्गावरील 
रेल्वेमार्गावर हा अवरोध लागू 
राहणार असून त्यामुळे उपनगरीय 
तसेच दूरपल्ल्याच्या रेल्वेगाड्यांच्या 
वाहतुकीवर परिणाम होणार आहे.

अवरोधाच्या कालावधीत 
आसनगाव आणि कसारा दरम्यान 
उपनगरीय रेल्वेसेवा उपलब्ध 
राहणार नाही. छत्रपती शिवाजी 
महाराज टर्मिनसहून सुटणाऱ्या एन-
१९, एन-२१ आणि एन-२३ या 
कसारा लोकल गाड्या 
आसनगावपर्यंतच धावतील. तसेच 
कसारा–छत्रपती शिवाजी महाराज 
टर्मिनस मार्गावरील एन-२४, एन-
२६ आणि एन-२८ या गाड्या 
कसाराऐवजी आसनगाव येथून 
सुटतील. त्यामुळे नियमित 
प्रवाशांनी प्रवासाचे नियोजन 
करताना सुधारित वेळापत्रकाची 
नोंद घ्यावी, असे आवाहन रेल्वे 
प्रशासनाने केले आहे.

ब्लॉकपूर्वी कसाराकडे जाणारी 

शेवटची लोकल एन-१७ ही दुपारी 
१२.३० वाजता छत्रपती शिवाजी 
महाराज टर्मिनस येथून सुटेल, तर 
छत्रपती शिवाजी महाराज 
टर्मिनसकडे येणारी शेवटची 
लोकल एन-२२ ही दुपारी २.४२ 
वाजता कसाराहून सुटेल. 
ब्लॉकनंतर कसाराकडे जाणारी 
पहिली लोकल एन-२५ ही 
सायंकाळी ४.५० वाजता, तर 
छत्रपती शिवाजी महाराज 
टर्मिनसकडे येणारी पहिली लोकल 
एन-३० ही सायंकाळी ६.१७ 
वाजता कसाराहून सुटणार आहे.

या अवरोधाचा परिणाम काही 
मेल आणि द्रुतगती रेल्वेगाड्यांवरही 
होणार आहे. लोकमान्य टिळक 
टर्मिनस–बलिया कामायनी द्रुतगती 

रेल्वेगाडी दोन्ही दिवशी नियोजित 
वेळेपेक्षा एक तास ४० मिनिटे 
उशिरा सुटेल. तसेच राजगीर, 
सेवाग्राम, गोरखपूर आणि राजधानी 
द्रुतगती रेल्वेगाड्यांचे विविध 
स्थानकांवर नियमन करण्यात 
येणार आहे. याशिवाय उद्योगनगरी 
आणि नंदीग्राम द्रुतगती 
रेल्वेगाड्यांना १० ते १५ मिनिटांचा 
विलंब होण्याची शक्यता आहे. रेल्वे 
पायाभूत सुविधांची देखभाल, 
सुरक्षितता आणि भविष्यातील 
सुरळीत रेल्वे वाहतुकीसाठी हे काम 
आवश्यक असल्याचे मध्य रेल्वेने 
स्पष्ट केले असून प्रवाशांनी 
होणाऱ्या गैरसोयीबद्दल सहकार्य 
करावे, असे आवाहन करण्यात 
आले आहे.

सोलापूर मंडलातील विशेष 
वाहतूक अवरोधामुळे मुंबईकडे 

जाणाऱ्या रेल्वेगाड्यांवर परिणाम

मुंबई, दि. ०६ (प्रतिनिधी) : मध्य रेल्वेतर्फे सोलापूर 
मंडलातील टीकेकरवाडी यार्ड येथे यार्ड उन्नतीकरणाच्या 
कामाअंतर्गत इलेक्ट्रॉनिक आंतरजोडणी प्रणाली कार्यान्वित 
करण्यासाठी पूर्व-अंतरजोडणी आणि अंतरजोडणीविरहित कामे 
हाती घेण्यात येणार आहेत. या कामांसाठी दि. ०५ जून ते दि. १० 
जून २०२६ या कालावधीत विशेष वाहतूक अवरोध ठेवण्यात आला 
आहे. परिणामी मुंबईकडे येणाऱ्या आणि जाणाऱ्या काही महत्त्वाच्या 
रेल्वेगाड्यांच्या वेळापत्रकावर परिणाम होणार आहे.

या कालावधीत काही रेल्वेगाड्या नियमन करून चालविण्यात 
येणार आहेत. रेल्वेगाडी क्रमांक १८५२० लोकमान्य टिळक 
टर्मिनस–विशाखापट्टणम द्रुतगती रेल्वेगाडी दि. ०८ जून २०२६ 
रोजी दोन तास नियमन करण्यात येणार आहे. त्याचप्रमाणे रेल्वेगाडी 
क्रमांक ११३०१ छत्रपती शिवाजी महाराज टर्मिनस–केएसआर 
बेंगळुरू उद्यान द्रुतगती रेल्वेगाडी दि. ०८ जून रोजी ३० मिनिटे 
विलंबाने चालविण्यात येईल. रेल्वेगाडी क्रमांक १६३८२ 
कन्याकुमारी–पुणे द्रुतगती रेल्वेगाडी दि. ०९ जून रोजी एक तास १५ 
मिनिटे, तर रेल्वेगाडी क्रमांक ११०२० भुवनेश्वर–छत्रपती शिवाजी 
महाराज टर्मिनस मुंबई द्रुतगती रेल्वेगाडी दि. ०९ जून रोजी ४० 
मिनिटे नियमन करण्यात येणार आहे.याशिवाय रेल्वेगाडी क्रमांक 
११३०१ छत्रपती शिवाजी महाराज टर्मिनस–केएसआर बेंगळुरू 
उद्यान द्रुतगती रेल्वेगाडी दि. १० जून २०२६ रोजी सकाळी १० 
वाजून १० मिनिटांनी सुटणार असून तिला दोन तास १५ मिनिटांचा 
विलंब होणार आहे. त्यामुळे संबंधित प्रवाशांनी आपल्या प्रवासाचे 
नियोजन करताना सुधारित वेळापत्रकाची माहिती घेण्याचे आवाहन 
करण्यात आले आहे. रेल्वे पायाभूत सुविधांचे आधुनिकीकरण, 
कार्यक्षमता वाढ आणि प्रवासी सुरक्षेच्या दृष्टीने हे वाहतूक अवरोध 
आवश्यक असल्याचे मध्य रेल्वेने स्पष्ट केले आहे. या कामांमुळे 
प्रवाशांना होणाऱ्या गैरसोयीबद्दल रेल्वे प्रशासनाने खेद व्यक्त केला 
असून प्रवाशांनी त्यानुसार प्रवासाचे नियोजन करावे, असे आवाहन 
करण्यात आले आहे.

नागपूर, दि. ०६ (वार्ताहर): 
मध्य रेल्वेच्या नागपूर विभागातील 
तिकीट तपासणी कर्मचाऱ्यांच्या 
सतर्कतेमुळे एका हरवलेल्या 
किशोरवयीन मुलाची सुरक्षितता 
सुनिश्चित करण्यात यश आले 
आहे. सामाजिक बांधिलकी आणि 
मानवी मूल्यांप्रती असलेल्या 
कटिबद्धतेचे दर्शन घडविणाऱ्या या 
घटनेमुळे रेल्वे कर्मचाऱ्यांच्या 
संवेदनशीलतेची पुन्हा एकदा 
प्रचिती आली आहे.

दि. ०६ जून २०२६ रोजी 

नागपूर रेल्वे स्थानकाच्या फलाट 
क्रमांक १ वर कर्तव्य बजावत 
असताना मुख्य तिकीट परीक्षक 
प्रवीण लोंडसे यांना एक 
किशोरवयीन मुलगा संशयास्पद 
परिस्थितीत फिरताना आढळला. 
चौकशी केल्यानंतर त्याने आपले 
नाव मोहम्मद आसिफ असून तो 
उत्तर प्रदेशातील गोंडा जिल्ह्याचा 
रहिवासी असल्याचे सांगितले. 
रोजगाराच्या शोधात तो मागील दोन 

महिन्यांपासून नागपुरात राहत 
असल्याची माहिती त्याने दिली. 
तसेच त्याची काळजी घेणारे 
कोणीही नसल्याचेही त्याने 
सांगितले. मुलाची परिस्थिती लक्षात 
घेऊन रेल्वे कर्मचाऱ्यांनी त्याला 
तात्काळ अन्न, पिण्याचे पाणी 
आणि अन्य आवश्यक मदत 
उपलब्ध करून दिली. त्याच्याकडे 
कुटुंबीयांचे दूरध्वनी क्रमांक 
उपलब्ध असल्याने त्यांच्याशी 

संपर्क साधण्यात आला. तसेच 
नातेवाईकांना नागपुरात येऊन 
मुलाला ताब्यात घेण्याची विनंती 
करण्यात आली. दरम्यान, 
नियमानुसार पुढील कार्यवाहीसाठी 
मुलाला बालसहाय्य यंत्रणेच्या 
ताब्यात देण्यात आले असून 
त्याच्या कुटुंबीयांना याबाबत 
माहिती देण्यात आली आहे.

सर्व आवश्यक कायदेशीर 
प्रक्रिया पूर्ण होऊन मुलाचे 
सुरक्षितपणे कुटुंबीयांशी पुनर्मिलन 
होईपर्यंत त्याची देखभाल 

बालसंगोपन यंत्रणेच्या 
देखरेखीखाली करण्यात येणार 
आहे. मुख्य तिकीट परीक्षक प्रवीण 
लोंडसे यांनी दाखविलेली सतर्कता, 
संवेदनशीलता आणि सामाजिक 
जबाबदारीची जाणीव यामुळे 
संभाव्य धोक्यात असलेल्या मुलाचे 
संरक्षण करण्यात महत्त्वाची भूमिका 
बजावली. त्यांच्या या मानवतावादी 
कार्याबद्दल नागपूर विभागाने त्यांचे 
अभिनंदन केले असून जनसेवेप्रती 
असलेल्या त्यांच्या समर्पणाचे 
कौतुक करण्यात आले आहे.

मिरा-भाईंदर, दि. ०५ 
(वार्ताहर) : जागतिक पर्यावरण 
दिनानिमित्त मिरा-भाईंदर 
महानगरपालिकेच्या वतीने 
पर्यावरण संवर्धनाचा संदेश 
देण्यासाठी विशेष वृक्षारोपण 
कार्यक्रमाचे आयोजन करण्यात 
आले. इंद्रलोक येथील आरक्षण 
क्रमांक २२ परिसरात महापौर 
डिंपल मेहता यांच्या हस्ते 
वृक्षारोपण करून या उपक्रमाला 
सुरुवात करण्यात आली. पर्यावरण 
संरक्षणाबाबत जनजागृती निर्माण 
करणे आणि नागरिकांमध्ये 
पर्यावरणपूरक जीवनशैलीची 
जाणीव वाढविणे हा या 
कार्यक्रमाचा मुख्य उद्देश होता.

वाढते शहरीकरण, बदलते 
हवामान आणि पर्यावरणीय 
असमतोल यांसारख्या गंभीर 
आव्हानांच्या पार्श्वभूमीवर 
वृक्षारोपणाचे महत्त्व अधिक 
वाढले असल्याचे यावेळी 
अधोरेखित करण्यात आले. 
पर्यावरणाचा समतोल 
राखण्यासाठी वृक्षसंवर्धन ही 
काळाची गरज असून प्रत्येक 
नागरिकाने त्यामध्ये सक्रिय 
सहभाग घ्यावा, असे आवाहन 
करण्यात आले. वृक्ष लागवड ही 
केवळ औपचारिकता नसून त्यांचे 

संगोपन आणि संरक्षणही तितकेच 
महत्त्वाचे असल्याचे मत 
उपस्थितांनी व्यक्त केले.

यावेळी महापौर डिंपल मेहता 
यांनी पर्यावरण संरक्षणासाठी 
वृक्षांचे अनन्यसाधारण महत्त्व 
विशद केले. पर्यावरणाचे रक्षण ही 
केवळ प्रशासनाची जबाबदारी 
नसून समाजातील प्रत्येक 
घटकाची सामूहिक जबाबदारी 
असल्याचे त्यांनी नमूद केले. 
स्वच्छ, हरित आणि निरोगी मिरा-
भाईंदर घडविण्यासाठी नागरिकांनी 
वृक्षारोपण, वृक्षसंवर्धन आणि इतर 
पर्यावरणपूरक उपक्रमांमध्ये 
उत्स्फूर्त सहभाग नोंदवावा, असे 
आवाहनही त्यांनी केले.

वृक्षांमुळे हवेची गुणवत्ता 
सुधारते, तापमान नियंत्रणात राहते 
तसेच जैवविविधतेच्या संवर्धनाला 
चालना मिळते. या पार्श्वभूमीवर 
मिरा-भाईंदर महानगरपालिका 
हरित क्षेत्रवाढ, पर्यावरण संरक्षण 
आणि शाश्वत विकासासाठी 
विविध उपक्रम सातत्याने राबवत 
असून भविष्यातही अशा 
पर्यावरणपूरक योजनांना प्राधान्य 
दिले जाणार असल्याचे प्रशासनाने 
स्पष्ट केले. जागतिक पर्यावरण 
दिनानिमित्त आयोजित या 
वृक्षारोपण कार्यक्रमाद्वारे पर्यावरण 
संवर्धनाचा प्रभावी संदेश 
नागरिकांपर्यंत पोहोचविण्यात 
आला.

नवी मुंबई, दि. ०६ 
(वार्ताहर) : नवी मुंबई 
आंतरराष्ट्रीय विमानतळ 
प्रकल्पग्रस्त युवक-युवतींना 
विमानतळ आणि विमानवाहतूक 
क्षेत्रातील रोजगारासाठी सक्षम 
करण्याच्या उद्देशाने सिडकोने 
विशेष कौशल्य विकास प्रशिक्षण 
उपक्रम सुरू केला आहे. महाराष्ट्र 
राज्य कौशल्य विकास विभागाच्या 
समन्वयातून राबविण्यात येणाऱ्या 
या उपक्रमाद्वारे प्रकल्पग्रस्तांना 
रोजगाराभिमुख प्रशिक्षण देऊन 
त्यांची रोजगारक्षमता वाढविण्यावर 
भर दिला जाणार आहे.

या उपक्रमांतर्गत मेसर्स विप्रा 

स्किल इंडिया प्रायव्हेट 
लिमिटेडच्या माध्यमातून 
विमानतळ क्षेत्राशी संबंधित विविध 
अभ्यासक्रमांचे प्रशिक्षण दिले 
जाणार आहे. ग्राहक सेवा 

कार्यकारी, विमान कंपनी सामान 
हाताळणी कर्मचारी, विमानतळ 
टर्मिनल संचालन व्यवस्थापक, 
विमानतळ मालवाहतूक संचालन 
तसेच विमान कंपनी भूतल सेवा 

कर्मचारी या पदांसाठी आवश्यक 
कौशल्यांचे प्रशिक्षण सहभागी 
युवकांना दिले जाईल. विमानतळ 
उद्योगातील वाढत्या रोजगार संधी 
लक्षात घेऊन हे अभ्यासक्रम तयार 
करण्यात आले आहेत.

सर्व प्रशिक्षण अभ्यासक्रमांचा 
कालावधी तीन महिन्यांचा असून 
प्रकल्पग्रस्त युवक-युवतींसाठी हे 
प्रशिक्षण पूर्णपणे मोफत उपलब्ध 
करून देण्यात येणार आहे. नवी 
मुंबई आंतरराष्ट्रीय विमानतळ 
कार्यान्वित झाल्यानंतर विविध 
क्षेत्रांमध्ये मोठ्या प्रमाणावर 
रोजगारनिर्मिती होण्याची अपेक्षा 
असून स्थानिक युवकांना त्या 

संधींसाठी तयार करण्याचा या 
उपक्रमामागील प्रमुख उद्देश आहे.

मोठ्या पायाभूत विकास 
प्रकल्पांमुळे निर्माण होणाऱ्या 
संधींचा लाभ प्रकल्पग्रस्तांना 
मिळावा यासाठी सिडको सातत्याने 
प्रयत्नशील आहे. या कौशल्य 
विकास उपक्रमामुळे स्थानिक 
युवकांना रोजगाराच्या नव्या संधी 
उपलब्ध होण्यास मदत होणार 
असून त्यांचे आर्थिक सक्षमीकरण 
साध्य होण्यासही हातभार लागणार 
आहे. प्रकल्पग्रस्तांनी प्रशिक्षणासाठी 
नोंदणी करून संबंधित प्रशिक्षण 
केंद्राशी संपर्क साधण्याचे आवाहन 
करण्यात आले आहे.

जागतिक पर्यावरण दिनानिमित्त मध्य रेल्वेची  
२२ दिवसांची व्यापक जनजागृती मोहीम

अधिकारी व कर्मचाऱ्यांनी घतेली पर्यावरण सरंक्षणाची शपथ

सोन्या-चांदीच्या दरात घसरण; खरेदीदारांना 
मोठा दिलासा, गुंतवणूकदारांचे बाजाराकडे लक्ष

नवी मुंबई आंतरराष्ट्रीय विमानतळ प्रकल्पग्रस्तांसाठी मोफत कौशल्य प्रशिक्षण
रोजगाराच्या नव्या संधी उपलब्ध होणार

सतर्क मुख्य तिकीट परीक्षकामुळे हरवलेल्या मुलाची सुरक्षित सुटका
कुटुंबाशी पुनर्मिलनाची प्रक्रिया सुरू

जागतिक पर्यावरण दिनानिमित्त महापौरांच्या 
हस्ते वृक्षारोपण; पर्यावरण संवर्धनाचा संदेश

कसारा विभागात विशेष वाहतूक व वीज अवरोध; 
उपनगरीय आणि दूरपल्ल्याच्या रेल्वेसेवांवर परिणाम

BANK OF BARODA, I.D. BHUVA BRANCH : Shree Amulakh Amichand Bhimji Vividhalakshi Vidyalaya,
Plot No.9,76-A, R.a. Kidwai Road, Matunga-400019 E-Mail: Vjwada@Bankofbaroda.com            Annexure-A

Notice is hereby given to the public in general and in particular to the to the Borrower (s), and Guarantor (s) that Bank has repossessed/seized the Hypothecated Motor Vehicle 
mentioned below in exercise of the powers conferred under Hypothecation/Loan Agreement executed by the parties and Vehicle will be sold on “As is where is”, “As is what is”, 
and “Whatever there is” basis for recovery of dues in below mentioned account/s. The details of Borrower/s/Guarantor/s/Vehicle/Total Dues/Reserve Price/e-Auction date & Time, 
EMD and Bid Increase Amount are mentioned below –

For detailed terms and conditions of sale, please refer/visit to the website link and online auction portal https://baanknet.com.Prospective bidders may contact to 
Mr. Nirnimesh Bhansali on , Mobile 8652639818. 
Date: 07-06-2026 Place: Mumbai                                                  Mr. Nirnimesh Bhansali, Authorised Officer Bank of Baroda

ABRIDGED VEHICLE E-AUCTION NOTICE

Name  &  Address  
Of Borrower/S / 
Guarantor

Total Dues. Vehicle Make  &
Model RTO Regd No.

1. Date Of E-Auction 
Time Of  E-Auction 
Start Time To End Time
2. Last  Date  And Time     
Of Submission Of Bid.

1.Reserve Price
2.Earnest Money  
Deposit (Emd)
3.Bid   Increase 
Amount

Emd Deposit Account 
No

Vehicle / Movable 
Asset Inspection Date 

& TimeIFSC CODE
BRANCH

A) Sagar Sudhir 
Tambe (Borrower)
F3 F No 205 Nyati 
Elan, Near Bakori 
Road, Wagholi, 
Near JSPM 
College , Pune 
City,Pune-412207

Rs. 
9,24,844.00+ 
unapplied in-
terest + other 

charges

Commercial Vehicle
Reg No   : MH12 XQ 8757
Reg Year: 2025
Maker     : TATA
Model No: Tata Nexon Pure S 
PMT ICNG
Colour    : Pure Grey
Engine NO: REVTRN25PVX-
KD7242
Chasis No: MAT878002RAP72898
Fuel: Petrol/CNG

1.Date of e-Auction 
-14.07.2026
Time of E-auction - 
Start Time 14.00 hrs to 
End Time 18.00 hrs.

2. Last date and time of 
submission of Bid.-  
14-07-2026 till 18.00 hrs

1.Reserve Price-
Rs.7,15,000.00
2.Earnest Money 
Deposit (EMD)– 
Rs. 71,000.00
3.Bid Increase 
Amount - 
Rs.10,000.00

Ac No:76020015181869

IFSC: BARB0VJWADA
(Fifth Character is Zero)

Bank of Baroda 
ID Bhuva Marg Branch, 
Mumbai

Date of Inspec-
tion:04.07.2026

Time:11.00 AM to 
4.00 PM

Yard Address:
Kelvin Warehousing 

Survey no 45, 90 feet rd, 
Behind GP Parsik Bank, 
Opp. Ashirvad Bunga-

low, Kalwa, Kharegaon, 
Thane (w) 400605

सर्वसामान्य जनतेस आणि णरशेषतः कज्वदार/कज्वदारांना र हमीदार/हमीदारांना ्याद्ारे सूचना देण्यात ्येते की बँकेने खाली नमूद केलेले गहाि ठरेलेले मोटार राहन जपत/ताब्यात घेतले आहे. संबंणित पकांमध्ये केलेल्या हा्यपोणिकेशन/कज्व 
कराराअंतग्वत बँकेस प्ापत अणिकारांचा रापर करून, खाली नमूद खात्यांतील िकबाकी रसुलीसाठी सदर राहन “जसे आहे तसे”, “जेथे आहे तेथे” आणि “जे काही आहे ते” ्या तत्रारर णरकले जाईल. कज्वदार/हमीदार/राहन/एकूि 
िकबाकी/राखीर णकंमत/ई-णललार णदनांक र रेळ, ईएमडी र बोली राढ रककम खाली नमूद आहे.

कज्जदार/ हमीदाराचे 
नाव व पत्ा

एकूि थकबाकी वाहन णनमा्जता व मॉडेल / 
आरटीओ नोंदिी क्र.

१. ई-णललावाची तारीख व वेळ / 
२. बोली सादर करण्ाची अंणतम 
तारीख व वेळ

१. राखीव णकंमत  
२. इरठे 
३. बोली वाढ रककम

इसारा रककम ठेव खाते क्रमांक
आ्एफएससी कोड
शाखा

वाहन/चल मालमत्ा 
पाहिीची तारीख व वेळ

अ) सागर सुधीर तांबे 
(कज्जदार)
एफ३ एफ क्र. २०५, न्याती 
एलान,
बाकोरी रोड जरळ, राघोली,
जेएसपीएम कॉलेजजरळ,
पुिे शहर, पुिे-४१२२०७

रु. 
९,२४,८४४.०० 
+ न लावलेले 

व्ाज + इतर खच्ज

व्ावसाण्क वाहन
नोंदिी क्रमांक: एमएच१२ एकसक्यू ८७५७
नोंदिी वर्ज: २०२५
णनमा्जता: टाटा
मॉडेल क्रमांक: टाटा नेकसॉन प्ुअर एस 
पीएमटी आ्सीएनजी
रंग: प्ुअर ग्े
इंणजन क्रमांक: आरईवहीटीआरएन२५ 
पीवहीएकस-केडी७२४२
चॅणसस क्रमांक: 
एमएटी८७८००२आरएपी७२८९८
इंधन: पेट्ोल/सीएनजी

१. ई-णललावाचा णदनांक: 
१४.०७.२०२६
ई-णललावाची वेळ: दुपारी 
१४.०० वाजल्ापासयून सा्ं. 
१८.०० वाजेप्यंत

२. बोली सादर करण्ाची 
अंणतम तारीख व वेळ: 
१४.०७.२०२६ रोजी सा्ं. 
१८.०० वाजेप्यंत

१. राखीव णकंमत:  
रु. ७,१५,०००.००
२. अनामत रककम  
(ईएमडी):  
रु. ७१,०००.००
३. बोली वाढ रककम:  
रु. १०,०००.००

खाते क्रमांक: 
७६०२००१५१८१८६९

आ्एफएससी: 
बीएआरबी०वहीजेडबल्यूएडीए
(पाचवे अक्षर शयून् आहे)

बँक ऑफ बडोदा
आ्. डी. भुवा माग्ज शाखा, 
मुंबई

तपासिी णदनांक: 
०४.०७.२०२६

वेळ: सकाळी ११.०० ते 
दुपारी ४.०० प्यंत

्ाड्ड पत्ा:
केललवन वेअरहाऊणसंग,  

सववे क्र. ४५, ९० फूट रोड,
जी पी पारणसक बँकेच्ा 

मागे,
आशीवा्जद बंगल्ाच्ा 

समोर,
कळवा, खारेगाव,

ठािे (पल्चम) ४००६०५
णवक्रीच्ा सणवसतर अटी व शततींसाठी कृप्ा वेबसाइट णलंक व ऑनलाइन णललाव पोट्डलला भेट द्ा: https://baanknet.com. संभाव् बोलीदारांनी श्ी. णनणन्जमेर भनसाली ्ांच्ाशी संपक्क साधावा,  
मोबाईल ८६५२६३९८१८.
णदनांक: ०७-०६-२०२६ सथळ: मुंबई

बँक ऑफ बडोदा, आ्. डी. भुवा शाखा: श्ी अमूलख अमीचंद भीमजी णरणरिलकी णरद्ाल्य, पलॉट क्र. ९, ७६-ए, आर. ए. णकडराई रोड, माटुंगा-४०००१९.  
ई-मेल: Vjwada@Bankofbaroda.com

श्ी. णनणन्जमेर भनसाली अणधकृत अणधकारी, बँक ऑफ बडोदा

वाहनांच्ा ई-णललावाबाबत संणक्षपत सयूचना
पररणशषट-अ


